
ТАҚРИЗИ РОҲБАРИ ИЛМЙ 
ба диссертатсияи Қудратова Мавлуда Нуриддиновна дар мавзуи 
«Ташаккули фарҳанги таҳаммулпазирй дар ҷомеаи муосири Тоҷикистон: 
таҳлили иҷтимоӣ-фалсафй» барои дарёфти дараҷаи илмии доктори 
фалсафа (РЬО) - доктор аз рӯйи ихтисоси 60020100 - Фалсафа (6Б020Ю6 - 
Фалсафаи иҷтимой)

Диссертатсияи Қудратова Мавлуда Нуриддиновна ба яке аз 
масъалаҳои муҳимми фалсафаи иҷтимоии муосир - ташаккули фарҳанги 
таҳаммулпазирй дар ҷомеаи муосири Тоҷикистон бахшида шудааст. 
Мавзуи интихобшуда аз ҷиҳати илмй, иҷтимоӣ ва амалӣ дорои 
аҳаммияти махсус мебошад, зеро дар шароити ҷаҳонишавӣ, афзоиши 
робитаҳои байнифарҳангӣ, муҳоҷирати меҳнатӣ, гуногунандешии 
идеологй ва динй масъалаи таҳаммулпазирй ба яке аз шартҳои зарурии 
рушди устувори ҷомеа табдил ёфтааст.

Мубрамии мавзуъ, пеш аз ҳама, бо зарурати таҳкими суботи 
иҷтимой, ваҳдати миллй, ҳамгироии гурӯҳҳои гуногуни иҷтимой, рушди 
ҷомеаи шаҳрвандӣ ва пешгирии падидаҳои номатлуб, аз ҷумла 
ифротгарой, хушунат, бегонаситезй ва низоъҳои иҷтимой вобаста 
мебошад. Дар шароити муосир фарҳанги таҳаммулпазирй на танҳо 
сифати ахлоқии шахсият, балки механизми иҷтимоии танзими 
муносибатҳои ҷамъиятӣ, василаи муколама ва асоси ҳамзистии осоишта 
ба шумор меравад.

Барои Ҷумҳурии Тоҷикистон таҳқиқи масъалаи мазкур аҳамияти 
хос дорад. Таҷрибаи таърихии таҳкими сулҳу вахдати миллй, бунёди 
давлатдории соҳибистиқлол, рушди ниҳодҳои ҷомеаи шаҳрвандй ва 
зарурати нигоҳ доштани суботи сиёсй нишон медиҳанд, ки ташаккули 
фарҳанги таҳаммулпазирӣ яке аз омилҳои асосии устувории ҷомеаи 
тоҷик мебошад. Аз ин рӯ, таҳқиқоти мазкур саривақтй буда, ба талаботи 
илмии фалсафаи иҷтимоӣ ва эҳтиёҷоти рушди ҷомеаи муосири 
Тоҷикистон ҷавобгӯ мебошад.

Мақсади таҳқиқот таҳқиқи моҳият, хусусиятҳо ва омилҳои 
ташаккули фарҳанги таҳаммулпазирӣ дар ҷомеаи муосири Тоҷикистон 
ва муайян кардани нақши он дар таъмини суботи иҷтимой ва рушди 
ҷомеаи шаҳрвандӣ мебошад. Барои расидан ба ин мақсад вазифаҳои 
мушаххаси илмй гузошта шудаанд, ки бо муҳтавои бобҳо ва натиҷаҳои 
таҳқиқот мувофиқат доранд.

Қудратова Мавлуда Нуриддиновна таҳқиқоти диссертатсионии 
худро дар кафедраи фалсафаи Донишгоҳи давлатии Кӯлоб ба номи

Абуабдуллоҳи Рӯдакӣ таҳия намудааст. Мавзуи таҳқиқот ба самтҳои 
илмии кафедра ва масъалаҳои мубрами фалсафаи иҷтимой, аз ҷумла 
таҳлили арзишҳои иҷтимоӣ, фарҳанги миллӣ, таҳаммулпазирӣ, 
ҳамгироии иҷтимой ва рушди ҷомеаи шаҳрвандӣ алоқаманд мебошад.

Қудратова Мавлуда Нуриддиновна дар ҷараёни иҷрои таҳқиқоти 
диссертатсионй ҳамчун муҳаққиқи мустақил, масъулиятшинос ва дорои 
қобилияти таҳлили илмй зоҳир гардид. Ӯ тавонист мавзуи 
интихобшударо дар асоси сарчашмаҳои назариявй, маводи илмй ва 
таҳлили иҷтимой-фалсафӣ ба таври муназзам таҳқиқ намояд.

Тибқи маводи пешниҳодшуда, таҳқиқоти диссертатсионй дар 
давраи солҳои 2020-2026 иҷро гардидааст. Дар ин давра довталаб бо 
сарчашмаҳои назариявй ва методологй кор карда, маводи илмиро 
ҷамъоварӣ, таҳлил ва ҷамъбаст намудааст, дар конференсияҳои илмй- 
назариявй иштирок карда, натиҷаҳои асосии таҳқиқотро дар мақолаҳои 
илмӣ интишор додааст.

Натиҷаҳои илмии диссертатсия аз ҷиҳати назариявӣ ва методологӣ 
асоснок мебошанд. Довталаб дар таҳқиқот аз усулҳои таҳлил ва синтез, 
индуксия ва дедуксия, усули таърихию мантиқй, усули муқоисавй, 
таҳлили консептуалй ва категориявӣ, инчунин, усули умумисозии илмй 
истифода кардааст. Истифодаи ин усулҳо имкон додааст, ки фарҳанги 
таҳаммулпазирй ҳамчун падидаи мураккаби иҷтимой-фалсафй 
ҳамаҷониба таҳлил гардад.

Навгонии илмии таҳқиқот дар он зоҳир мешавад, ки масъалаи 
ташаккули фарҳанги таҳаммулпазирй дар ҷомеаи муосири Тоҷикистон 
ҳамчун низоми иҷтимой-фарҳангй ва омили рушди ҷомеаи шаҳрвандӣ ба 
таври комплексй таҳқиқ шудааст. Муаллиф моҳият ва мазмуни 
таҳаммулпазириро ҳамчун категорияи фалсафаи иҷтимой асоснок 
намуда, заминаҳои таърихй, сиёсй, иҷтимой ва фарҳангии рушди онро 
дар шароити Тоҷикистон муайян кардааст.

Диссертатсия аз муқаддима, се боб, шаш зербоб, хулоса, тавсияҳо 
оид ба натиҷаҳои амалии таҳқиқот ва рӯйхати адабиёти истифодашуда 
иборат мебошад.

Дар муқаддимаи диссертатсия мубрамии мавзуи таҳқиқот, дараҷаи 
таҳқиқи масъала, робитаи кор бо барномаҳо ва мавзуъҳои илмй, мақсад 
ва вазифаҳои таҳқиқот, объект ва предмет, марҳила ва доираи таърихии 
таҳқиқот, асосҳои назариявӣ ва методологӣ, сарчашмаи маълумот, 
заминаҳои эмпирикй, навгонии илмй, нуктаҳои ба ҳимоя 
пешниҳодшаванда, аҳаммияти назариявй ва амалй, дараҷаи 
эътимоднокии натиҷаҳо, мутобиқати диссертатсия ба шиносномаи

ихтисос, саҳми шахсии довталаб, тасвиб ва интишороти илмӣ асоснок 
карда щудааст.

Боби якум «Асосҳои назариявй ва методологии таҳлили фарҳанги 
таҳаммулпазирӣ» ном дошта, аз ду зербоб иборат аст. Зербоби аввали 
боби якум «Таҳлил ва муқоисаи ҷанбаҳои иҷтимоии фарҳанги 
таҳаммулпазирӣ дар консепсияҳои илмӣ» ном дошта, дар он ҷанбаҳои 
иҷтимоии фарҳанги таҳаммулпазирй дар доираи консепсияҳои фалсафӣ, 
сотсиологӣ, фарҳангшиносй ва сиёсӣ таҳлил ва муқоиса шуда, моҳияти 
илмии он ҳамчун падидаи муҳими муносибатҳои ҷамъиятй муайян карда 
мешавад, ва зербоби дуюми боби мазкур «Омилҳо ва шаклҳои 
ташаккули фарҳанги таҳаммулпазирй дар ҷомеа» дар он омилҳои 
иҷтимоӣ, маънавй, ахлоқӣ, сиёсй, таълимй ва фарҳангии ташаккули 
фарҳанги таҳаммулпазирй, инчунин шаклҳои зуҳури он дар раванди 
муносибатҳои иҷтимой ва ҳаёти ҷамъиятй таҳқиқ карда мешаванд, унвон 
гирифтааст. Дар ин қисмат омилҳои асосй ва шаклҳои ташаккули 
фарҳанги таҳаммулпазирй мавриди таҳлил қарор дода шудааст.

Боби дуюм «Заминаҳои иҷтимоӣ-таърихй ва сиёсии ташаккули 
фарҳанги таҳаммулпазирй дар шароити ҷомеаи муосири Тоҷикистон» 
номгузорй шуда, дар он ду зербоб: «Шароити иҷтимой-таърихй ва 
сиёсии ташаккули фарҳанги таҳаммулпазирй дар Тоҷикистон» дар он 
омилҳои таърихй, иҷтимой, сиёсй ва давлатдории миллй таҳлил 
мегарданд, ки ба ташаккули фарҳанги таҳаммулпазирй дар ҷомеаи 
Тоҷикистон таъсир расонида, заминаи таҳкими вахдати миллй, 
ҳамзистии иҷтимоӣ ва суботи сиёсиро фароҳам овардаанд. ва 
«Хусусиятҳои иҷтимой-фарҳангии зуҳури таҳаммулпазирй дар амалияи 
ҷомеаи муосири Тоҷикистон» дар он шаклҳо, хусусиятҳо ва механизмҳои 
зуҳури таҳаммулпазирй дар муносибатҳои иҷтимоӣ, фарҳангй, 
байниқавмӣ, байнимазҳабй ва шаҳрвандии ҷомеаи муосири Тоҷикистон 
баррасй шуда, нақши он дар таҳкими ҳамгирой ва рушди устувори ҷомеа 
муайян карда мешавад. ҷой дода шудааст.

Боби сеюм «Нақш ва аҳаммияти фарҳанги таҳаммулпазирӣ дар 
рушди ҷомеаи шаҳрвандй» унвон дошта, аз зербобҳои «Фарҳанги 
таҳаммулпазирй ҳамчун омили таҳкимбахши ҷомеаи шаҳрвандй дар 
ҷомеаи муосири Тоҷикистон» дар он аҳаммияти фарҳанги 
таҳаммулпазирй дар таҳкими ҳамбастагии иҷтимой, густариши 
иштироки шаҳрвандон, рушди ниҳодҳои ҷомеаи шаҳрвандй ва таъмин 
намудани суботи иҷтимой дар Тоҷикистон баррасй мегардад ва «Самтҳо 
ва дурнамои рушди фарҳанги таҳаммулпазирй дар шароити 
ҷаҳонишавй» дар он самтҳои асосӣ, роҳҳои такмил ва дурнамои рушди



фарҳанги таҳаммулиазирӣ дар шароити таъсири равандҳои ҷаҳонишавй, 
тағйироти иҷтимой-фарҳангй ва густариши робитаҳои байналмилалй 
муайян карда мешаванд иборат мебошад.

Хулосаҳои илмй ва тавсияҳои амалии диссертатсия аз муҳтавои 
таҳқиқот бармеоянд. Онҳо барои истифода дар таҳияи барномаҳои 
таълимй, корҳои тарбиявй, фаъолияти ниҳодҳои давлатй, муассисаҳои 
таҳсилотй, воситаҳои ахбори омма ва ташкилотҳои ҷамъиятй ҷиҳати 
таҳкими фарҳанги таҳаммулпазирй, ваҳдати миллй ва суботи иҷтимой 
аҳамияти амалй дораид.

Автореферат, ки аз диссертатсия бармеояд, ба талаботи «Тартиби 
додани дараҷаҳои илмӣ», ки бо қарори Ҳукумати Ҷумҳурии Тоҷикистон 
аз 30.06.2021, №267 тасдиқ шудааст, ҷавобгӯ мебошад.

Довталаби дараҷаи илмӣ зимни таҳия талаботи «Дастурамал оид 
ба тартиби барасмиятдарории диссертатсия, автореферати диссертатсия 
ва дигар маводи илмӣ»-ро, ки бо фармоиши раиси Комиссияи олии 
аттестатсионии назди Президенти Ҷумҳурии Тоҷикистон аз 27 декабри 
соли 2024, №493 тасдиқ шудааст, пурра ба инобат гирифтааст.

Хулоса, диссертатсияи Қудратова Мавлуда Нуриддиновна дар 
мавзуи «Ташаккули фарҳанги таҳаммулпазирй дар ҷомеаи муосири 
Тоҷикистон: таҳлили иҷтимой-фалсафӣ» барои дарёфти дараҷаи илмии 
доктори фалсафа (РЬЭ) - доктор аз рӯйи ихтисоси 6Б020Ю0 - Фалсафа 
(60020106 - Фалсафаи иҷтимой) ба ҳимояи кушод тавсия карда мешавад.

